HAUR SAHARAUIEN HARRERA-FAMILIENTZAT
Familiek hartuko dituzuen haurrak Saharako Errepublika Arabiar Demokratikokoak (SAED) dira, eta Tindufen (Aljerian) dauden errefuxiatu saharauien kanpamenduetan bizi dira. 
Hango bizi-baldintzak oso zailak dira: klima gogorra, elikagaien eskasia, ur falta, eta abar. Hala eta guztiz ere, SEADek haur guztiak eskolaratzea bermatzen du, eta osasunari dagokion antolamenduan, txerto-egitaraua ere badute.
Beraz, oporretan datorren haur saharauia kanpamenduetan ez dituen gauzak eskainiko dizkion bizimoduaz gozatzera dator bereziki, elikadura orekatua, esaterako. Baina batez ere, bertan egonda, bestelako paisaiak, jendea eta bizitzeko moduak ezagutzeko aukera izango du.
Ez du inolako tratu berezirik eskatzen. Oro har, harrera-familiaren arau eta ohituretara egokituko dira inolako arazorik gabe, eta, adibidez, higiene-arauak berehala ikasteaz gain, aukera horretaz gozatzen dute. Kontuan hartu behar da, ordea, euren ohiko bizilekuan, "jaimetatik" kanpo, askatasun osoz mugitzera ohituta daudela, eta ondorioz, gutxieneko babes-neurri batzuk zaindu beharko direla: trafikoa, igogailuak, elektrizitatea, etab., askorentzat ezezagunak direlako. 

Edozein haurrekin gertatzen den bezala, baliteke hasieran gauza berri eta ezezagunetara ohitzeko arazoren bat izatea, eta ulertu egin behar dugu herrimina eduki dezaketela eta etxekoak gogoratzen dituztela, eta herabetasunez joka dezaketela, baina maitasunez tratatuta, berehala egokituko dira. Hainbat kirol-jardueratara ez daude ohituta (igeriketa, bizikleta, patinak), eta batzuetan, trebetasun handiegirik ez duten arren, ausardia handiegiaz jokatzen dute. Oro har, haur adimentsuak eta esanekoak dira, eta hasieran hainbat gomendiori edo debekuri aurre egin arren, berehala barneratuko dituzte. 
Janariari dagokionez, baliteke hasieran zail xamarra egitea eurentzat berriak diren zenbat jaki jatea, arraina esaterako, baina ez dute janari bereziak izan behar. Gauza bakarra hartu behar da kontuan: gizarte- eta erlijio-arrazoiengatik ez dute txerrikirik jaten.  
Osasunari dagokionez, hartuko duzuen haurra osasuntsu dago. Baina aldez aurretik hauteman ez den arazo edo gaitzen bat saihesteko, komeni da pediatrak azterketa bat egitea. Azterketa hori ahalik eta azkarren egitea gomendatzen dugu, zuzendu beharreko arazoren bat egonez gero, haurra hemen den bitartean egin ahal izateko. Pediatra hori zuen anbulatorioan dagokizuena izango da, eta Osakidetzarekin egindako hitzarmenaren arabera, arreta hori jasotzeko familia-txartela baino ez duzue behar izango. Haurrak agiriren bat ekarri badu –hango mediku-txostenen bat edo txertoen txartela–, erakutsi, mesedez, azterketa medikoa egiten diozuenean.
Honekin batera doan orri batean haur hauen ohiko arazoak aipatu ditugu, bai eta SEADen jarraibideen arabera, haur horien osasuna zaintzeko ematen diren gomendioak ere.
Pediatrarentzat.
Oporrak Bakean programako haur saharauien osasun-laguntzarako gomendioak
Miaketa. Gomendioak.
· Miaketa orokorra egitea eskatzen dizuegu, pisua eta altuera zehaztuta. Miaketa osagarriei dagokienez, orokorrean nahikoa izango da gernuaren Labstix bat egitea.
Ohiko patologiak.
Haur hauen bizi-baldintzen eraginez, honako patologia hauen izan ohi dituzte:
· Nolabaiteko desnutrizioa eta anemia ferropenikoa (elikaduraren eraginez). Orokorrean pisuari eta altuerari dagozkien gure pertzentiletatik behera egon ohi dira.
· Dermatitisa (higienearen, haizearen eta eguzkiaren eraginez).
· Errefrakzio-arazoak, anbliopiak, estrabismoa, konjuntibitisa (haizearen, harearen eta higienearen eraginez). Azterketa oftalmologikoa programatuta.
· Otitisa (haizearen, harearen eta higienearen eraginez).
· Fluorosia, txantxarra (urak fluor gehiegi daukalako).
    Odontologoaren azterketa programatuta.
Gomendio bereziak.- 

SEADek Txertoen Programa Nazionala gauzatzen duen arren:
SEADeko TXERTOEN EGUTEGI OFIZIALA 

Ezin dugu ziur jakin azkeneko bi urteetan egutegi hau bete den. Hori dela eta, SEADen esanei jarraiki, eta txertoak hartu dituztela ziurtatzeko agiririk ekartzen ez badute, honako gomendio hauek egiten ditugu (egutegia 2004an ezarri zen HB eta TV txertoei dagokienez, eta inguru hartan nahiko ohikoak dira B hepatitisa eta elgorria):
· Lehenengo aldiz etortzen diren haurren kasuan, HB antiginemia zehaztu edo zuzenean dosi bat eman. 

    Era berean, TV dosi bat ere emango zaie.
· Aurreko urteetan etorri direnen kasuan: berdin, aurreko bidaian txertatu zutela bermatzen ez bada. 

OHARRA:
Oso garrantzitsua da haur bakoitzari egindako miaketaren edo, baleude, miaketa osagarrien eta emandako txertoen berri jasoko duen txosten laburra edukitzea.
Mila esker zuen lankidetzagatik. Zalantzarik baduzue, jar zaitezte honako hauekin harremanetan:
· Araba: 


M. T. Aranzabal doktorea
· Bizkaia: 



Nekane Aramburu doktorea






Basauriko anbulatorioa

                Xabier Onaindia doktorea
                Durangoko anbulatorioa
· Gipuzkoa: 



Ines Aseguinolaza doktorea


Zumaiako anbulatorioa
